
ސަން ފޓޮ   --ރައްޔތިުން މަޖިލިސް   

ދިވެހިރއާްޖޭގެ ޤާނޫނުއސަސާީގެ ފސަް ވަނަ މާއްދއާނިް، ދިވެހި ދައުލަތގުައި ޤނާޫނު ހެދުމުގެ  
ބާރު ރައޔްިތުން މަތި ކޮށްފއަި އޮނންަނީ ރައޔްިތުންގެ މަޖިލިހަށެވެ. އެ މަޖިލިހަކީ ޖުމްހޫރީ،  

ދީމިޤްރާޠީ އަދި ދުސްތރޫީ އުޞޫލުތަކުގެ ދަށުން ޤާނނޫު ހެދުމުގެ ބރާާއި، ސރަކުާރު 

ޖަވާބުދާރީ ކުރވުުމުގއަި ވސެް ވަރަށް މުހިއްމު ބައއެް ބާރުތައް ޙަވާލު ކުރެވޭ މޖަިލިހެވެ.  
 ދައުލަތުގެ ޙުކޫމަތގުެ ތިން ބާރު ނުވަތަ ތިން ގުނަނުގެ ތެރެއިން އއެް ގނުަނެވެ. 

 

މި ދެންނެވި ފަދަ މުހއިްމު ޤައުމީ މުއައްސަސާ މަސއަކްަތް ކުރަނީ އަމާނާތްތެރިކމަާއި  
ޒިންމާދާރުކަމާ އކެު ނނޫްކނަް އަދި ރައްޔތިނުްނަށާއި ޤައުމަށް ތެދުވެރިކޮށް ނޫނކްަމީ މިއަދު  
ނީ  ރާއްޖޭގެ އނެްމެންހެން އއެބްަސް ވާ ޙަޤޤީަތެކެވެ. މިއދަު ރައްޔިތުންގެ މަޖިލިސް ވެފައި ވަ
ރިވެތި އޚަްލާޤާއި ސލުޫކުގެ އަލކިަމުން މޅުީން މަޙުރޫމު ވެފައިވާ ތަނަކަށެވެ. ފަސދާަ އާއި  

ކޮރޕަްޝަނާއި ބޭއޚަްލާޤާއި ޚިޔާނާތުގެ ހާއްޔަކަށވެެ. ޤައުމުގެ އެންމެ އަސާސީ އއެް 
މަސްއޫލިއްޔަތު އަދާ ކުރުމށަް އެތަނަށް ޢައްޔނަް ކުރެވޭ މީހުންގެ ތެރގޭައި ގިނއަީ އެތަނާ 

ރާއަރފަ ދިގެން ނުވާ މހީނުްނެވެ. އެތަނކަުން ހެޔޮ ޤނާޫނެއް ނުހެދެއެވެ. ސަރުކރާު އަ
ޖަވާބުދާރީ ކުރވުުމުގެ ބދަަލގުައި މުޅީންހެން ކުރާ ކަމަކީ އެއިރަކު އނޮްނަ ސަރުކާރކަަށް 

ޖެއްސުން ކުރުމއާި، ދައުލތަް ހިންގުމަށް ހުރަސް އެޅނުް ފަދަ، ޤައުމު ފަނާކުރުމގުެ 
ޚާއޞްަކޮށް، މިހާރު މި އޮތް ނަވާރަވަނަ މަޖިލިހކަީ "ސުޕަރމެޖ ރިޓރޭިއަން   ޢަމަލުތަކެވެ.

ޓިރަނީ" އެއްގެ އަނިޔވާެރިކމަާއި ފާސޤިުކަމގުެ އަނދިރކިަން ދިވެހި ޤައުމަށް ގެނައި 
މަޖިލިހެކެވެ. ކީރިތި މާތް ރަސޫލާގެ އަބުރފުުޅުގެ ޙިމޔާަތުގައި ބަސް ބނުާން ޖެހމުުން، ވީ 

ގއަި ޚޔިާނާތެވެ. އިންޑއިާގެ މސުލްިމުންގެ ލޭގެ ޙުރމުަތް ކަނޑައިލި  އެންމެ މުޑުދާރު ގޮތު
މ ދީއަށް އެތނަުން ދިނީ ދވެޭން އޮތް އެންމެ ބޮޑު ޢއިޒްަތެވެ. މީގެ އިތުރުން ވސެް އެތައް  
ޖަރީމާތަކެއް ނަވރާަވަނަ މޖަިލިހުން ހިންގި އިރު، އގޭެ ތެރެއިން އެންމެ ފަނާކުރނަިވި އެއް  

ރީ ގޮތނުް މިނިވަންކޮށް ހިނގާން ޖެހޭ ފަނޑޔިާރުގގޭެ މިނިވނަކްަން ޖަރީމާ އަކީ ދުސތްޫ
މުޅނީް ނެއްތައިލައި، ފަނޑޔިާރުގެ ހލަާކު ކޮށްލުމެވެ. ދވިެހި ޤައުމއިްޔަތގުެ މައިގަނޑު 
އަސާސތްައް ކަމުގއަި ވާ މތާް ވެގެން ވާ އސިްލާމް ދނީާއި، ދިވެހި ބަހއާި، ދިވެހި 

ކަމުގެ އެންމހެައި އނުްޞުރުތަކަށް މި މަޖިލހިުން ކުރީ ސަގާފަތއާި ތާރީޚއާި ދިވހެވިަންތަ
އަނިޔާއެވެ. ޖމުްހޫރއިްޔަތއާި ދީމިޤްރާޠިއްޔަތގުެ އެންމހެއަި އުޞޫލތުަކުގައި ވެސް ޖހެީ ނުހަނު  

ބީޖޭޕީ އިންޑިއގާެ  -ހުތުރުކޮށް ކޮޅުފައނިްނވެެ. މިހާރު މި އޮތް ސަރުކރާނުް، ދިވެހި ޤައުމު މ ދީ
ލައި، ޤައުމުގެ މިނިވަންކަމާއި އސިްތިޤުލާލާއި ސިޔާދަތު ޤރުުބާންގާހށަް  އަޅުވެތިކަމަށް ވއަްޓައި

 ގެންދިޔަ އިރު ވެސް މަޖިލހިުން ފެނނުީ ޤައުމަށް ޚޔިނާާތްތެރި ވުމާއި ޣަދަރުވރެކިަމެވެ.



 ؟މިހެން ވީ ކީއްވެގެން ހެއްޔވެެ 

މި ސުވާލުގެ ޖވަާބގުައި އކެިއެކި ވާހަކަތައް ދއެކްިދާނއެެވެ. ނަމަވެސް، އނެްމެ މުހިއްމު  
ސަބަބަކީ، ރއަްޔިތުނގްެ މޖަިލިހަށް، ޤާނޫނު ހަދާ މަޖލިިހަށް އިންތޚިާބު ކުރުން ޙއަްޤު 

ން  މީހުންގެ ބަދަލގުައި، ޢލިްމއެް، އަޚްލާޤއެް، އަދި ޤއަުމީ ޚިދުމަތުގެ ތަޖރުިބާއއެް ނތެް މީހު
އެ މަޖިލިހަށް ހޮވުމވެެ. އެހނެކްަމުން، މަޖިލިސް އޞިލްާޙު ކުރުމަށް ޓަކައި ކުރާން އޮތް  
އެންމެ މުހއިްމު ކަމަކީ، ޢލިްމާއި އަޚލްާޤާއި ޤައުމީ ޚދިުމަތުގެ ތަޖުރބިާ ހުރި، ހރަު އަދި  

ހަރުދަނާ މީހުން މަޖލިިހަށް އިންތިޚާބު ކުރުމވެެ. މިއީ، ޝައްކެއް ނެތް ގޮތުގައި،  
ގެ ރޙަުމތަޕްުޅާ އެކު ދިވެހި ޤައުމގުެ ނަވުގެ  الله ޔިތުންގެ އަތްމަތގީައި އތޮް ބާރެކެވެ. ރައް

މިޞްރާބު ހެޔކޮަމާއި އޞިލްާޙާއި ރަނގަޅގުެ މަގަށް އނަބުރައިލެވޭނީ، ކުރޔިަށް އތޮް 
އިންތިޚާބުގއަި ރއަްޔިތުން މި ދެންނެވި ބާރު ހޔެޮ ގޮތގުައި ބނޭުން ކޮށްގނެްނެވެ. ޢިލްމެއް،  

ޤެއް، ޤއަުމީ ޚިދުމަތގުެ ތަޖުރިބއާެއް ނެތް ކެންޑޑިޓޭުނންަށް ނނޫެކޭ ބުނެ، މި ދެންނެވި އަޚްލާ
 ސިފަތައް ހުރި ހަރުދަނާ އދަި ބަނިޔާދަން މީހުން މަޖލިިހަށް ހވޮައިގނެްނެވެ. 

މި ދެންނެވި ޙަޤީޤަތް ދިވެހި ގިނަ ރައްޔިތނުްނަށް ވިސންކޭަން، ފަހަކަށް އައސިް މީސްމީޑއިާ  
ފަދަ މަންސަތަކުގއަި ފައުޅު ކުރެވެމުންދާ ޝުޢރޫުތަކާއި ރައުޔުތަކަށް ބެލުމުން ވސެް 

އެނގެއެވެ. ރއަްޔިތުނގްެ ވސިްނުމކަީ، ކުރީން ހެދިފއަި ހުރި ގ ސްތައް ރަނގަޅު ކޮށް، 
ހަރު އިންތިޚބާު ކުރެވޭ ވިހވިަނަ ރައޔްިތުންގެ މަޖިލިހަކީ ޢިލްމއާި އަޚލްޤާާއި އަންނަ އަ

 ޚިދުމަތުގެ ތަޖރުިބާ ހރުި، ހަރުދަނާ މީހުނގްެ މަޖިލިހކަަށް ހެދނުްކަން އެނގެއވެެ.

މި ފުރުޞަތގުައި، ރއަްޔިތނުްގެ މަޖިލިހަށް އިންތިޚާބު ކުރެވޭ މީހުންގއަި ހުނންާން ޖެހޭ  
ޝަރުޠުތަކކަީ ކޮބައިހެއޔްޭ މި ސުވާލާ މެދު ވާހަކަ ދައކްައިލުމކަީ މުނާސިބު ކަމއެް ކަމުގައި  

ދެކެމެވެ. އަޅުގަނޑުގެ ނޒަރަުގައި، ބއުްދި ސލަާމަތުން ހުރުމާއި ޙައްދުގެ ކުށއެް ނުވަތަ 
އެއްވސެް ކަހަލަ ޚޔިާނާތެއގްެ ކުށެއް އެމީހެއގްެ މައްޗށަް ދުވަހަކު ވސެް ސބާިތު ވެފައި  
ނުވުން ފަދަ ޝަރުޠުތަކުގެ އިތުރުން، މެންބަރުނގްެ ކިބއަިގައި ހުރނުް ކޮންމެހެން ވެސް  

 ލާޒިމު ފަސް ޝަރުޠއެް ވއެެވެ. ތިރީގއަި މި ބަލއަިލނަީ އެ ކަންކަމަށެވެ.

 ހަރު މހީަކަށް ވނުް  –ފުރަތމަަ ޝަރޠުު 



ރައްޔިތުންގެ މަޖިލިހގުެ މނެްބަރުންގެ ކިބައގިައި ހުނންާން ޖެހޭ ފުރަތަމަ ޝަރުޠއެްގެ  
ގޮތުގައި ފާހަގަ ކރުެވެނީ، ޢުމުރުން ދުވަސް ވެ ދިރއިޅުުމާއި ދުނިޔޭގެ ކަންކަމުގެ ތަޖުރިބާ  
އި  ލިބިފައި ވާ ހަރު މހީަކަށް ވުމެވެ. މަޖިލިހގުެ މެންބަރނުްނކަީ މި ދެންނެވި ތަޖުރިބާ ލިބިފަ 

ނެތް ޒުވާނނުް ކަމުގައި ވނަްޏާ، މަޖިލިހަކީ ހަރުދަނާ އަދި ޙިކުމަތްތެރި މަޖިލިހަކށަް ވުމަކީ 
ގާތްގަނޑކަަށް މުސްތަޙީލު ކަމެއް ކަމުގައި ދނަްނަވާން ޖެހެއެވެ. ހަތަރު ފސަް ސަބަބަކާ  

  ހުރެއވެެ. ކިތަންމެ މަތީ ފާހެއް ނަގއަިގެން ހރުި ކިތނަްމެ ތަޢުލީމީ ޒުވނާަކަށް ވސެް،
އެމީހަކު ހ ދި ތަޢުލީމއެްގެ ޙަޤޤީީ މާނަތައް ފުރިހަމަ ގތޮުގައި ދޭހަ ވާނީ، އެ ތޢަލުީމާ އެކު  
 ޢަމަލީ ދިރިއުޅުމގުެ މައިދާނގުައި އކެަށޭނަ މއުްދަތެއގްައި މަސައކްަތް ކުރުމުނކްަން ޔޤަީނެވެ.

ރައްޔިތުންގެ މަޖިލިސް ފަދަ މުއައްސަސާއއެްގެ މެނބްރަުކަމަށް ޒުވާނނުް ލުމަކީ ރަނގަޅު 
 ގޮތެއް ނޫނކްަން، ބައއެް ނކުުތާތަކުގެ އަލީގއަި ވިސްނއަިލުމުން އިތުރށަް ސާފު ވއެެވެ. 

ފުރަތަމަ ކަމަކަށް، ޢުމރުުން ދުވަސް ވެފއަި ވާ އަދި ދރިިއުޅުމުގެ އެކިއެކި މައިދާނތްަކުގައި  
ތަޖުރިބާ ލިބި ދުނޔިޭގެ އޖާފުާޖު ދނަްނަ ހަރު މހީުންނާ ޚިލާފަށް، ކނަްކަމުގައި ގތޮް 

  ނިންމުމުގައި ޒުވނާުނންަކީ ވިސްނުމުގެ ދާއިރާ ހަނި، ޖަޒުބާތާއި ޝުޢރޫަށް ތނަްކޅޮެއް ބޮޑަށް
ބުރަ ވާ ބައެއކްަމަށް އެއބްސަް ވެވިފއަި ވއެެވެ. ބސަް ބުނުމުގައި ވސެް، އަދި ޢަމލަު 
ކުރުމުގައި ވސެް، ޒވުނާުނންަކީ ހަރު މުސްކޅުީންނާ ޚލިާފަށް ޖަޒުބތާީ އަދި ޝުޢރޫީ 

ބަހާތަކަށް ހެއްލޭ ބއަެކެވެ. މިއީ އެމހީުންގެ ނިންމުންތކަުގެ ހަރުދަނކާަން ވަރަށް ބޑޮަށް ކުޑަ  
 ލާ ކަމެކެވެ.ކޮށް

ދެވނަަ ކަމަކަށް، ޒުވާނނުްނކަީ ތަޢުލީމީ މަރުޙަލާ ފުރހިމަަ ކޮށް، އަމިއްލަ ދރިިއުޅމުަކަށް 
ފައިނަގާ ޢުމރުުގެ ބޔަކަު ކމަުގައި ވާތީ، ޒުވާނެއގްެ ކރުިމަތީގައި އނޮްނާނޭ އެންމެ ބޮޑު  
އް  މަޞްލަޙަތަކީ އދަި މަޤްޞދަަކީ، އަމިއްލަ މާލީ ކުރމިގަު ބނިާ ކުރުމެވެ. އމަިއްލަ ޢާއިލާއެ 
ބިނާ ކޮށް އެ ޢާއލިާގެ އިޤތްިޞާދީ ރައްކއަުތެރިކނަް ކށަަވަރު ކުރުމެވެ. އާމުދަނީ ހ ދައި،  
ފައިސާ ފަހަށް ރައްކައު ކށޮް، ގެދޮރު ހ ދއަި، މަސއަކްަތްތެރިކަމުގެ ކެރިއރަެއް ބނިާ ކޮށް 

އް ނުވަތަ ވިޔަފރާިއއެް ފަށައި، ދަރީންނަށް ތަޢުލީމު ހ ދއަދިިނުން ފަދަ ބޮޑެތި ޚރަަދުތަ 
ކުރެވނޭެ ޤާބިލިއޔްަތު ހ ދުމގުެ މަސައްކަތވެެ. އަމއިްލަ މާލީ އަދި ޢާއލިީ ބިނާ ބިނގްަލުން 
ފެށިގެން ތަނބުތަކުން ފއަރުުތަކުން ގޮސް ފރުާޅާ ހަމޔަަށް ބނިާ ކުރުމުގެ މަސައކްަތެވެ. 



މިކަން މިހެން އޮތުމނުް، ދެ ނަތީޖާއެއް ނުކުމެއވެެ. ފރުަތަމަ ނަތީޖާ އަކީ، ޒވުާނނުްގެ 
ވިސްނނުް ޤައުމާއި މުޖުތަމޢަުގެ މަޞްލޙަަތުތަކަށް ވރުެ ބޮޑަށް، ޒތާީ އަދި ޝަޚޞްީ 

ލަނޑުދަނޑިތަކަށް ފ ކސަް ކުރެވިފައި ހުރުމވެެ. ދެވަނަ ނަތީޖާ އަކީ، މި ދެންނެވި ކަނކްަން  
ކޮށގްެން ތިބޭ ދުވސަް ވީ މީހނުްނަށް ވުރެ ބޑޮަށް، ފައސިާގެ ދަޅަތަކަށް ހެއްލުމއާި  ފުރިހަމަ 

ކޮރޕަްޝަނުގެ ވަސވްާސްތރެި ގޮވައިލުންތކަަށް ހެއލްނުްތެރި ވުން ޒުވނާުންގެ ކބިައިގއަި  
 ނިސްބަތުން ބޑޮު ވުމެވެ. 

ތިންވނަަ ކަމަކަށް، އިންސނާާގެ ބުއްދި އއާި ވސިްނުމއާި ފިކުރަކީ ޢުމރުުން ދުވސަް ވާ  
ވަރަކަށް، އަދި ދިރއިުޅުމުގައި އެކިއެކި ތަޖރުިބާތއަް ކުރެވޭ ވަރަކުން، ތަރއަްޤީ ވާ 

ކަންކަމެވެ. މަދަރުސާ އަދި ކޮލެޖާއި ޔުނިވަރސުިޓީގައި އިމްތިޙނާުތަކުން އެންމެ މތަީ ވަނަތައް  
މުން ގޮސް ތޢަުލީމު ފރުިހަމަ ކުރާ ޒވުާނެއްގެ ކބިއަިގައި ވެސް، ދިރއިުޅުމުގެ  ހ ދަ

ތަޖުރިބާތަކާއި ޢިބުރތަްތަކުގެ ތެރެއިން ހ ދޭ ޙިކުމަތްތެރކިަމާއި ބުއްދވިެރިކަމެއް  
ނުހނުްނާނެއެވެ. ޝައްކއެް ނެތް ގޮތުގައި، މޖުުތަމަޢުގެ ޤިޔާދަތުގެ އެންމެ މަތީ މޤަާމުތަކަށް 

މަ ވާނީ، ލބިި ހުރި ތޢަުލީމެއގްެ މައްޗށަް މި ދެންނެވި ފަދަ ޙިކުމތަްތެރިކަމާއި  މީހަކު ކުފޫ ހަ
ބުއްދިވެރކިަން ލބިިފައި ހުރގެެނެވެ. މިއީ ޢުމރުުން ދުވސަްތަކެއް ވގެެން ނޫނީ ޙާޞިލު  

ކުރެވޭނެ އެއްޗއެްސއެް ނޫނވެެ. ދިރިއުޅުމުގެ މއަިދާނުގއަި އެކިއެކި ޙާލތަުތަކާއި މކަާނުތަކުގައި 
 ތަޖުރިބާތަކުގެ ތެރެއިން މެނުވީ ޙާޞިލު ކުރވެޭނެ ކނަްކަމެއް ނޫނެވެ. އަޅުގަނޑު ވެސް  ކުރާ

އެއްބހަެވެ. ޢުމރުުން ދުވަސް ވީ ކޮންމެ މީހަކީ އަދި ބއުްދިވެރިކަމއާި ޙިކުމަތްތެރިކނަް ހުރި  
މީހެއް ކަމުގއަި ނުވެދާނެއވެެ. އަދި، ވަރަށް ނާދިރު ގޮތއެްގައި، ޒުވނާަކު ވެސް  

ރިކަމއާި ޙިކުމަތތްެރކިަމުގައި މުޖުތަމޢަުގެ އސިް ސަފުގއަި އުޅެލެވޭ ފަދަ ޤބާިލު މީހަކު  ބުއްދިވެ
ކަމުގައި ވެދާނެއވެެ. ނަމަވސެް، މިފަދަ ކނަްކަމުގައި އޅަުގަނޑުމެން ބަލާން ވާނީ ޢާއްމކުޮން  

ތެރކިަން ކަން ހިނގާ ގޮތަށެވެ. އެހނެްކަމުން، މުޖުތަމަޢުގެ ޤިޔދާަތަކީ ބުއްދިވެރިކަމއާި ޙިކމުަތް
ހުރި ޤިޔާދަތއެް ކަމުގައި ހދެުމަށް އަޅުގަނޑުމެން ބޭނމުިއްޔާ، އެ ޤޔިާދަތަށް ގެނންާން ޖެހެނީ 

ޢިލްމުގެ މައޗްަށް ތަޖުރބިާ ހ ދައި، ބއުްދިވެރިކަމއާި ޙކިުމަތްތެރކިަން މުޖުތަމަޢަށް ސާބިތު  
 ކޮށްދީފައި ތިބޭ މހީނުްނެވެ. 

މި ދެންނެވި ނުކުތާތަކުގެ އލަީގައި، ރއަްޔިތުންގެ މޖަިލިހުގެ މެންބރަުކަމުގެ ޢުމރުުގެ ޝަރުޠާ  
މެދު އަޅުގަނޑަށް ފނެްނަނީ، ޢުމުރުން އެންމެ މަދު ވގެެން ވެސް ސާޅހީަކަށް އހަރަު ނުވާ 



މީހަކު މަޖިލިހށަް ނުލުމެވެ. އެގޮތަށް ޤނާޫނުއަސާސީ އިޞްލާޙު ވެސް ކުރުމވެެ. ކުރިޔަށް އޮތް  
މަޖިލިހަށް ވާދަ ކރުައްވާން ގަސްތު ކުރއަްވައގިެން ތިއބްެވި ބއެިފޅުުންގެ ތެރއެިން، މި ޢުމުރު  

 ހަމަ ނުވާ ބއެިފުޅުން ވސެް ޤައުމާ މެދު ވިސްނވަައި، ނިންމުން ބަދަލު ކުރައްވއަި، 
ތަނކްޮޅެއް ފަހަށް މޑަު ކޮށލްެއްވުމެވެ. ރއަްޔިތުން ވ ޓު ދިނުމުގައި ވސެް މި ނުކުތާއާ މެދު  

 ވިސްނައިވަޑައގިަތުމެވެ. 

 ޢލިމްީ އދަި ދިރސާީ ޤބާިލއިްޔަތު  –ދވެަނަ ޝަރޠުު 

ޢިލްމީ އަދި ދިރސާީ ޤާބިލކުަން ހުރުމަކީ ރައޔްިތުންގެ މަޖިލިހުގެ މެނބްަރެއގްެ ކިބއަިގައި  
ކޮންމެހެން ވެސް ހުރުން ލޒާިމު ޝަރޠުެކެވެ. ރައްޔިތނުްގެ މަޖިލިހުގއަި މެންބރަނުް ކުރާން 

ޖެހޭ މަސއަކްަތަކީ ޤާނޫނު ހެދުމާއި، ތޢަުލީމާއި ޞިއޙްަތާއި އިޤްތޞިާދާއި ސަލމާަތީ 
މަތްތަކާއި ތިމވާެއްޓާއި ޤނާޫނު ތަންފޛީު ކުރުމާއި އަދިވެސް އެހެން އެތައް ދއާިރާތަކކަުން ޚިދު

ސަރުކާރާއި މިނިވަން މުއއަސްަސާތއަް ޖަވާބުދރާީ ކުރވުުމުގެ މަސއަްކަތް ކަމުގއަި ވާއިރު،  
ޤީޤު  ޢިލްމު ހުރެ އަދި ކަނކްަން ޢިލްމީ މަންހަޖގުެ ތެރެއިން ދިރާސާ ކޮށް ހ ދއަި ބެލުމާއި ތަޙް
ކުރުމުގެ ޤާބިލކުަން ނެތް ބޔަަކު އެ މަޖިލިހުގެ މެންބރަކުނަް ކުރުމަކީ ކޮންފަދަ ލަޢުނަތެއް 

 ؟ޤައުމަށް ލއަިގނަްނަ ކޮންފަދަ ބޮޑު ބަދުނޞަީބއެްތ އެވެ؟ ތ އެވެ

ޢިލްމީ އަދި ދިރސާީ ޤާބިލކުަން ހުރިތ  ނުވަތަ ނޫންތ  މނިެކިރާނެ ނުވަތަ ބަލާނެ 
މިންގަނޑެއްގެ ވާހަކަ ދއަްކާ އިރު، އެންމެންގެ ވެސް ވިސްނުން ފުރަތަމަ ހުއޓްޭނީ މީހާގެ  
އަތުގައި ޔުނިވަރސުޓިީ ޑިގރުީއެއް އޮތްތ  ނުވަތަ ނޫނތް  މި ސުވާލަށވެެ. މީގެ ޒމަާންތަކެއް 

ގުރއީެއް އތޮުމަކީ މީހެއްގެ ޢިލްމީ ޤާބިލިއްޔތަުގެ ވަރަށް ރަނގަޅު ގަރނަްޓީއެކެވެ. ކުރީން، ޑި
ނަމަވެސް މިހރާު ކަން އޮތީ އެހެނެއް ނޫނެވެ. އަޅުގަނޑުމެންގެ ތެރގޭައި މަތީ ތޢަލުީމަކީ 

ވިޔަފާރއިަކަށް ވެ، ކޮލެޖުތކަޭ ކިޔައިފައި ހުރި ތަންތަނކަީ ސޓެުފިކެޓު މާރކުޭޓުތކަަކަށް ވަނީ 
ފައެވެ. ގިނަ ދަރިވަރުން ކ ސްތަކަށް ވައްދަނީ އެ ކ ސްތައް ފރުިހަމަ ކުރމުަށް ބޭނުންވާ ވެ

ޢިލްމީ ޝަރުޠު ފުރިހމަަ ވތޭ  ނުވަތަ ނޫންތ  ވެސް ނބުަލައެވެ. އތެައް ދަރވިަރުނންެއް ކ ސް  
ފުރިހަމަ ކުރަނީ ފައސިާ ދގީެން އެހެން މހީުން ލައްވއަި އެސައނިްމެނޓްު ހއަްދައގިނެެވެ. 

ތަރު ފަސް އހަަރުން ނޫނީ ފުރިހަމަ ނުކުރވެނޭޭ ކ ސތްައް ދެ އހަަރުން ތިން އހަރަުން ހަ
ނިންމައިލާތަން އެބަ ފެނެއވެެ. އުސްތޒާަކާ ބައދްަލު ނވުެ އޮންލނޭުކޮށް ހުރހިާ ގޑަތިަކެއް 



ނަގައިގެން ވސެް ޑިގރުީ ނގަާ ކަމަށް ޚަބަރު ލިބެއވެެ. މިފަދަ އެތއަް ކަމެއްގެ ސބަަބުން،  
ކޮލެޖކަުން ޑިގުރީއއެް ހފިައގިެން ގައުނެއް ލއަިގނެް ނކުުތުމަކީ މީހެއްގެ ޢިލްމީ ޤބާިލިއްޔަތު  

 އަންގައިދޭ ކަމއެް ކަމުގައއެް މިހާރކަު ނުވެއވެެ. 

ޙޤަީޤީ ޢިލްމަކީ މީހގާެ އަތގުައި އނޮްނަ ކަރުދސާްގަނޑއެް ނޫނެވެ. ޔުނިވަރސުިޓީއކަަށް 
ދއެްވެވި ޠަބީޢީ ޢިލްމީ ޤބާިލިއްޔތަުގެ ބިންގަލުގެ މަތގީައި، ފތޮތްައް ކިޔައި  الله ނުދިޔަޔަސް، 

  ދިރާސާ ކޮށްގެން އަދި ދރަސުްތައް އަޑު އަހައގިެން ޢލިްމީ ކެރިފ ރުންތެރިކަން ވރަަށް މަތީ
 ދަރަޖައެއގްައި ހ ދައިފއަިވާ މީހުން ޚުދު އަޅގުަނޑުމެނގްެ ތެރޭގއަި ވެސް މަދއެް ނޫނެވެ.

އެހެނކްަމުން، ރައޔްިތުންގެ މަޖިލިހަށް ކުރިމަތި ލާ މީހއެްގެ ޢިލްމީ ޝަރުޠު ކަނޑއަެޅުމުގައި،  
އަޅުގަނޑު ދެކޭ ގޮތގުައި، ދެ މިންގަނޑކަުން މީހާ ފސާް ވާ ގޮތަށް ބޭއވްިދާނެއވެެ. ފުރަތަމަ  

 މިންގަނޑަކީ ޔުނިވަރސުިޓއީކަުން ފުރަތަމަ ޑިގުރީ ހ ދމުަށް ފަހު، ހަމަ އެ ދއާިރއާިން
މާސްޓަރޒް ޑިގުރީ ވސެް ހ ދައި، ހަމަ އެ ދާއިރގާައި ދިހަ ވަރަކަށް އަހަރު މަސއަްކަތް 
ކޮށްފައި ވުމވެެ. މި މިންގނަޑުން ޝަރުޠު ފރުިހަމަ ނުވާ ނަމަ، ވަކި ދާއިރާއެއގްައި  

ވިއްސަކަށް އަހަރު މަސއަްކަތް ކޮށްފައި ހރުުމާ އެކު، އެ ދާއިރާއިން އެ މީހަކު ލިޔެ ޝާއިޢު  
 ވާ ޢިލމްީ މަޒުމޫނތުަކާއި ފޮތްތަކާއި ދފީައި ވާ ޢިލްމީ ތަޤްރީރުތަކގުެ ވސަީލަތުން  ކޮށްފައި

ތިމާ އަކީ ޢިލްމީ ޤާބިލކުަން ހުރި މީހއެކްަން ސާބތިު ކޮށްދީފައި އޮތއިްޔާ ވެސް، ޢިލްމީ  
 ޤާބިލކުަން ހުރި ކަމަށް ބލަނާީއެވެ.

މިހާރަކަށް އައިސް، މސީްމޑީިއާގއަި ވަރަށް ގިނަ ދިވެހނީް ފައުޅު ކުރަމނުް ގެންދާ  
ޝުޢޫރުތަކއާި ޚިޔާލުތކަުން ފެންނަ ގޮތުގައި، ރައްޔތިުންގެ މަޖިލިހަށް ޢިލްމީ ގޮތުން ޤާބިލު 
މީހުން ގެނައުމަކީ ރއަްޔިތނުްގެ ގިނަ ބަޔަކު ވރަަށް ބޮޑަށް އެދޭ ކަމެކެވެ. މގީެ ސަބަބަކީ  

އަށް ޙަމްދު ހުއްޓެވެ! އަޅގުަނޑުމެންގެ  الله ހނީްނަކީ ޢިލްމަށް ލ ބި ކުރާ ބަޔަކަށް ވުމވެެ. ދިވެ
ރައީސް މުންތޚަަބް ވސެް ވނަީ ދައުލަތުގެ މަޤާމުތަކަށް ލައްވަވާނީ ޢިލމްީ ބެއފިޅުުން ކަމުގައި  

ށް ސުބުޙާނހަޫ ވަތަޢާލާ އެމނަިކުފާނަالله ވިދާޅުވެފައވެެ. އެ މަގަށް ސިޔާސަތު ގެންދެވުމަށް 
ތައުފީޤު ދެއވްާށިއެވެ! ސިޔސާީ ޕޓާީތަކުންނާއި ސިޔާސީ ލީޑަރުން ވސެް އެ ކަމުގއަި 
އެމނަިކުފާނަށް އއެްބާރުލުން ދެއްވުމަކީ ރއަްޔިތުން އެދޭ ގޮތކްަން ކަށަވަރެވެ. އޔެއާެކު، 



އަޅުގަނޑުމެން ޢޒަުމު ކނަޑައޅަާން ވީ، ވހިިވަނަ ރއަޔްިތުންގެ މަޖިލހިަކީ ރާއްޖގޭެ ތާރީޚު  
 ދެކޭ އެންމެ ޢިލްމީ މަޖިލސިް ކަމުގައި ހެދުމަށެވެ. 

 ޤައމުީ ޚިދމުަތގުެ ތަޖުރބިާ   –ތިންވނަަ ޝަރޠުު 

ރައްޔިތުންގެ މަޖިލިހަކީ ދވިހެި ޤައުމުގެ އެންމެ މަތީ މޞަްލަޙަތު ޙމިާޔަތް ކުރުމަށް ޓަކައި 
މަސައްކަތް ކުރާ އެންމެ މހުިއްމު އެއް މއުައްސަސާއވެެ. އެތަނުގައި ތބިޭން ވާނީ ޤައުމު ދެކެ 

މީ  ލ ބި ވާ، އެ ލ ބި ޢަމަލީ ގތޮުން ސާބިތު ކޮށްދީފއަި ވާ މީހުންނެވެ. ތިމާމނެްނަށް ޢިލް
ގޮތނުްނާއި ފނަްނީ ގޮތުން ލިބިހުރި ހުނަރުތަކެއް ނވުތަަ ޤާބިލިއްޔަތއެް، ޤައުމީ ޚިދުމަތަށް  

ތަޚްޞީޞް ކޮށްދފީައވިާ މހީނުްނެވެ. ޤައުމު ބިނާ ކުރމުުގައި ހޔެޮ ގޮތގުައި ބއަިވރެި ވެފައވިާ  
އޔްިތުންގެ  މީހނުްނެވެ. މި ނުކުތާއަށް ވިސްނުމުން، އަޅުގަނޑަށް ޤަބޫލު ކުރެވޭ ގޮތގުައި ރަ 

މަޖިލިހުގެ މެނބްަރުކަމުގެ އސަާސީ އއެް ޝރަުޠަކަށް ވނާް ޖެހޭނީ އެ މީހއެްގެ ދއާރިާއިން  
ޤައުމަށް ފާހގަަ ކުރެވޭ ފަދަ ޚިދުމަތްތަކެއް ކުރުމގުެ ރނަގަޅު ރިކ ޑެއް އޮތުމެވެ. ދައުލަތުގެ  

ނިވަރސުިޓީތަކާއި  ވަޒީރކުަން، ފަނޑޔިާރކުަން، ސިފައިންގެ ޚިދުމަތް، ފލުހުުންގެ ޚިދުމަތް، ޔު
ކޮލެޖުތަކާއި މަދަރުސތާަކުގއަި އެދުރުކަން، އިޤްތޞިާދއާި މާލިއްޔތަާއި ޞިއްޙީ ދއާިރާ ފަދަ  
ދާއިރާތަކުގެ އިސް މަޤާމުތއަް ފަދަ މަސްއޫލިއޔްަތުތަކގުައި ހޔެޮ ގޮތުގއަި ޤައުމަށް ޚިދުމަތް  

ވަންޏާ، ރއަޔްިތުންގެ  ކުރައްވައި ރިޓަޔަރ ކުރއަވްާ ބެއިފޅުުނންަކީ، މސިާލތުަކެއް ދނަްނަ
 މަޖިލިހުގެ މެނބްަރުކަމަށް އނެްމެ ކުފޫހަމަ ވާނޭ ބއެިފުޅނުްނެވެ.

މި ޝަރުޠުގެ ވާހަކަ ދައްކާ އިރު، ޤައުމަށް ޚިދުމަތް ކުރުން ކަމުގައި ބެލވެނޭީ ކނޮް ކަހަލަ 
ގޮތކަަށް ކޮން ވަޒީފއާެއްގއަި މަސައްކަތް ކޮށްފއަި ހރުއިްޔާހޭ، އަދި ޚިދުމަތގުެ ވކަި 

ދާއިރާތަކެއް ހިމެނޭ ގޮތުން މި ޝަރުޠުގެ ޙުދޫދުތަކެއް ކަނޑައެޅިދާނެހޭ، މއިީ މުހއިްމު  
ލުތަކެކެވެ. އަޅގުަނޑު ދެކޭ ގޮތުގައި، މއިީ ފުޅާ ދއާިރާއއެްގައި މަޝްވރަާ ކޮށގްެން ގޮތް  ސުވާ

 ނނިްމާން ޖެހޭ ސުވާލުތަކވެެ.

 ޤައމުށަް ވފަާތރެިކނަް   –ހަތަރުވނަަ ޝރަުޠު 

ދިވެހިރއާްޖޭގެ ރއަީސުލްޖމުހްޫރިއޔްާ، ރައސީުލްޖުމްހޫރއިްޔާގެ ނާއބިު، ރއަްޔިތުންގެ މަޖިލިހުގެ  
ރައީސް، އުއްތަމަ ފަނޑިޔރާު، ރައްޔތިުންގެ މަޖިލިހުގެ މެންބަރނުް، ދައުލަތގުެ ވޒަީރުން،  



ކ ޓުތަކުގެ ފަނޑިޔާރނުް، ދއަުލަތުގެ އެކއިެކި މުއއަްސސަާތަކާއި އިދރާާތަކުގެ އސިް ވެރީން،  
އދަި މިނިވަން މުއއަްސސަތާަކުގެ މެންބަރުންގެ ކިބއަިގއަި ހުނންާން ޖެހޭ އެންމެ މުހިއްމު  
އވެެ. އެއް ސފިައަކީ ދިވހެި ޤައމުާއި ޤައުމިއޔްަތަށް މުޠުލަޤު ގޮތެއްގއަި ވަފާތރެި ވުމގުެ ސިފަ
އޭގެ ތެރގޭައި އެންމެ މުހިއމްު ކަންތައްތކަަކީ މާތް ވެގނެްވާ އިސްލާމް ދީނއާި، ދވިެހި  
ބަހާއި، ދވިެހި ތރާީޚާއި، ދވިެހި ސގަާފަތއާި، ދިވެހި ޤއަުމުގެ ސރަަޙައްދީ ސަލާމަތއާި 
  ރައްކައުތެރިކަމއާި، ދިވހެި ޤައުމުގެ މިނިވަންކަމާއި ސޔިާދަތާއި އސިްތިޤްލާލއާި، ދވިެހި

ދުސްތޫރެވެ. މއިިން ކަމެއް ގެއްލިދިޔުމކަީ، ދވިެހި ޤައމުަށް ފޫނުބެއްދޭ ވަރުގެ ގެއލްުމާއި  
 ނިކަމެތިކަމާއި ހަލާކު މެދުވރެި ކުރާނޭ ސަބބަެކެވެ. 

ކަން މިހެން އޮތުމާ އެކު، ރައްޔިތުންގެ މަޖިލިހގުެ މނެްބަރުންގެ ޝރަުޠުތަކުގެ ތެރޭގައި ވެސް  
ހިމެނުން އެންމެ މުހއިްމު އެއް ޝރަުޠަކީ، މެންބަރުކމަަށް ކުރިމަތި ލައި އިންތިޚބާު ކުރެވޭ  

ގެ  މީހަކީ އެ މީހެއްގެ ކބިައިން އަޅުގަނޑުމެންގެ ޤއަުމިއޔްަތުގެ މި ދނެްނެވި އސަސާުތަކު
ތެރެއިން އއެްވެސް އަސސާކަާ މެދު ކުޑަ ނަމަވެސް އހިާނެތިކަމެއް ނުވަތަ ޚިޔާނތާްތެރިކަމެއް  

ފެނިފައި ވާ މހީަކަށް ނުވުމގުެ ޝަރުޠެވެ. އެއިން އސަސާަކާ މެދު ކުޑައިމސީް ކުރމުުގެ 
ބަސްތަކާއި ޢަމަލުތައް އެ މީހެއްގެ ކބިައިން ފެނިފއަި ވާ މީހަކަށް ނުވުމގުެ ޝަރޠުެވެ. 

އިން ކަމަކަށް ޚިޔާނާތތްެރި ވެ ބޭވަފާތރެި ވދެާނޭކަމަށް އެކަށީގެންވާ ފަދަ ގޮތެއގްއަި އެ
ޝައްކު ވސެް ކުރެވޭ ކަމއެް އެމހީކަާ މެދު ފެނިފައި ނުވުމުގެ ޝަރުޠވެެ. ބައއެް މިސާލުތައް  
ދނަްނަވަންޏާ، މާތް ވެގެނވްާ އިސްލާމް ދީނށަް ކުޑައމިީސްކޮށް ވާހަކަ ދއަްކާ މީހނުްނާއި، 

ނިޔޭގެ ކަނކްޮޅުތަކުގައި މސުްލިމުނންަށް ކުރެވޭ އަނިޔތާަކާ މެދު ރުހުމުގެ ބަސްތއަް ދު
ބުނެފައި ވާ ނވުަތަ އެފަދަ އަނިޔާތައް ހިންގާ ޤައުމތުަކުގެ ދިފާޢުގއަި ވހާަކަ ދައްކާ 

މީހނުްނާއި، ދިވހެި ބހަަކީ އުވައިލާން ޖހެޭ އެއްޗެއް ކމަަށް ބުނާ މީހުންނާއި، ދވިހެިރާއްޖެ  
އި އެހނެް ޤއަުމެއގްެ ރައްޔިތުކަން އއެްވސެް އިރކަު ހ ދައި ގެންގުޅފެައި ވާ މީހުނންަކީ ފިޔަވަ

އަޅުގަނޑުމެންގެ ދައުލަތުގެ އިސް މަޤާމުތަކަށް އަޔަދގީެން ވާނޭ ބައއެް ނނޫްކަން ފާހަގަ  
 ކުރަމެވެ.

 އަޚލްޤާު  –ފސަްވަނަ ޝަރޠުު 



ޝައްކެއް ނެތް ގޮތުގައި، ޤައުމެއްގެ ދރިުމާއި ހެޔޮކަމގުެ މައިގަނޑު އެއް އުންސރުަކީ ރިވެތި  
އަޚްލާޤެވެ. އެ ޤއަުމކަުން އަޚްލޤާު ނެތިއްޖެ ޤައުމެއް، ދެމިއެއް ނ ނންާނެއެވެ. އޚަްލާޤު 

ތުރި  ނެތިއްޖެ ޤައުމެއްގައި ހުތުރު ވެގެން ވީހއަި ކަމަކާއި ނބުައި ވެގެން ވީހއަި ކަމެއް ފެ
އިސާހތިަކު އެ ޤައުމއެް ފނަާ ވެދާނެއެވެ. މި ޙަޤީޤަތކަީ ރަސޫލު ބއެިކަލުންގެ ތޢަުލީމާތުގެ  
އިތުރުން، ދުނިޔޭގެ ފަލްސފަާވެރި މުފއަްކިރުންނާއި ޢލާިމުންނާއި ހެޔޮ ވިސްނޭ އނެްމެހައި  

ކުގައި  މީސްތަކނުް ޤަބޫލު ކުރާ ޙޤަޤީަތެކެވެ. ޚާއްޞަ ގތޮެއްގއަި، ޤައުމެއގްެ އސިް މަޤާމތުަ
ތިބޭ މީހުނންަކީ ހޔެޮ އަދި ރިވެތި އޚަްލާޤެއްގެ ވެރި ބޔަަކު ކަމުގައި ވނާް ޖެހެއވެެ. ޚުލްޤު 

ހެޔޮ ބޔަކަު ޤައުމުގެ ޤޔިާދތަުގައި ތިބގެނެް މެނުވީ، ޤއަުމުގެ އހެެން މީހނުްނަށް، ޚާއްޞަކޮށް  
 ނެއވެެ. ބޮޑެތި ވަމުން އަނންަ ޅަ ޖލީުތަކަށް، ރިވެތި އޚަްލާޤުގެ މަގެއް ނުދެއްކޭ

ދެންނެވުމުގެ ބޭނުމެއް ނެތް ފަދައިން، މިހރާު ދިވެހރިއާްޖޭގެ ރއަްޔިތުންގެ މޖަިލިހކަީ އަޚްލާޤީ  
ގޮތުން ސިފަ ނުކުރެވޭހައި ދަށު ދަރަޖައަކަށް ވއެްޓިފައވިާ މަޖިލިހެކެވެ. މަދު ބެއިފޅުުންކޮޅެއް 

ރކިަމުގެ އިސްތސިްނާ ވިޔސަް، އެ މަޖިލިހުގައި ގިނައީ އިންސނާީ އަޚްލާޤާއި އޙިްސާންތެ 
ތަރާދުގައި ކުނަމއެްސެއގްެ ބުރަދަން ވެސް ނެތް މީހުނންެވެ. އެމީހުންގެ ގާތުގައި މީހނުްނަށް  
އެއްޗެތި ގޮވުމާއި، ދޮގު ހދެުމާއި، މަކަރާއި ޙީލަތް ހދެުމާއި، ރިޝވްަތު ދިނުމާއި، ރިޝްވަތު  

ހިނގްުމާއި، ހުވަޔަށް  ހިފުމާއި، މީހުންގެ އަބުރު ކަތިލުމާއި، ޚިޔާނާތއާި ފސަދާައިގެ ޢަމަލުތއަް 
ޣަދަރުވެރި ވުމާއި، ވަޢުދު އުވައިލުމއާި، އއެް ފހަަރު ކީ އެއްޗކަާ މުޅީން އިދކިޮޅށަް އަނެއް  
ފަހަރު ވހާަކަ ދެއްކުމއާި، ހުތުރު ބހަުރުވަ ބނޭުން ކުރމުާއި، އެކަކު އަނެކެއގްެ ގަޔަށް ބޮލަށް  

ތިކަމެއް ޖހެިލުމެއް ނެތި ކުރެވޭނޭ އަރައިގތަުން ފަދަ އެންމހެއަި ކަންކަމަކީ، އެއްވސެް ލދަުވެ
ކަންތައްތަކެވެ. ދިވެހި އެތއަް ރައޔްިތުން ހިތްދަތިކަމާ އެކު ބުނަމުން ގެންދާ ގޮތގުއަި، ކުޑަ  
ކުއްޖަކު ގޮވައގިެން ރައޔްިތނުްގެ މަޖިލިހުގެ ޖަލްސާއެއް ބަލނާް ޓީވީދޮށުގައި އިނުމކަީ މިހާރު  

 ކުރާން ހެޔޮ ވވާަރުގެ ކަމއެް ނޫނެވެ.

ކަން މިހެން ހުރުމާ އެކު، ރައްޔިތުންގެ މަޖިލިހގުެ މނެްބަރުކަމުގެ ޝރަުޠުތަކުގެ ތެރެއިން  
އެއް ޝރަުޠަކަށް ވާން ޖެހނެީ އެ މީހަކީ ވހާަކަ ދެއްކމުާއި ޢަމަލު ކުރުމގުައި، ޚލުްޤު ހެޔޮ  

 އަދި ބަނިޔާދަން މހީަކު ކަމުގައި ވުމވެެ.

 ޚާތމިާ



ރައްޔިތުންގެ މަޖިލިހގުެ މނެްބަރުކަމަށް ނާޤާބިލު އަދި ކުފޫހަމަ ނޫން މީހުން އައުމށަް މެދުވެރި  
ވަނީ އެތައް ސަބަބތުަކާ ހރުެއެވެ. މައގިަނޑު އެއް ސބަަބަކީ، އަޅުގަނޑުމެންގެ ތރެޭގައި ހުރި  

ކުން ސިޔާސީ ޕޓާީތަކުގެ ދ ދިޔާކމަެވެ. އެ ޕާޓީތަކުގެ ލީޑަރނުްގެ ދ ދިޔާކަމެވެ. ޕާޓީތަ
މަޖިލިހަށާއި ކއަުންސިލުތަކށަް ކެންޑިޑޓޭުން ކަނޑައަޅާ އިރު، ނާޤާބިލު މހީނުްނަށް ފުރުޞަތު  
ލިބޭ ގޮތަށް ޢމަަލު ކުރުމެވެ. ޤައުމުގެ ފއަިދާއަށް ނުވސިްނައި، ޕޓާީ ލީޑަރުންނާއި އެމީހުންގެ  

ޑާތަކށަް އަޢުވނާުން އެކްޓިވސިްޓުންގެ އަމިއްލަ މޞަްލަޙަތުތަކއާި ޒާތީ ސިޔސާީ އެޖެން 
އިސްކނަް ދިނުމެވެ. ނަމަވސެް، މި މައްސަލައގިައި އނެްމެ ބޮޑު ޒނިްމާއެއް އަދާ ކުރާން ޖެހޭ  
ބަޔަކީ އަޅުގަނޑުމެން ރައޔްިތުންނެވެ. ރައްޔތިުން އިނތްިޚާބުތަކުގއަި ވ ޓު ލުމުގއަި، ނާޤާބިލު 

މެ މީހަކަށް ވ ޓު އަދި ކުފޫހަމަ ނޫން މހީުނންަށް ނޫނެކޭ ބނުާން ވީއެވެ. ޕޓާީން ދެއްކި ކޮން
ލުމުގެ ބަދަލުގއަި، ޤައުމއާި ރައްޔިތުންގެ މަޞްލަޙތަަށް ވިސްނައިގެން ތމިާމެންގެ ދީނީ، 
ޤައުމީ އަދި އޚަްލާޤީ ޒިންމާ ހެޔޮ ގޮތގުައި އަދާ ކުރާން ވީއެވެ. ޢިލްމއެް، އޚަްލާޤއެް، 

ވުމުގެ ސަބަބުން  ތަޖުރިބާއއެް ނެތް، ޤައުމށަް ވަފާތެރި ނޫން މީހނުް ޤއަމުުގެ ޤިޔާދަތަށް ހޮ
އެކިއެކި ގޮތްގތޮުން ޤައުމާއި ރައްޔިތނުްނަށް ލބިޭ އަދި ކުރިޔަށް އޮތް ތަނގުައި ލބިނޭޭ ބޮޑެތި  
ދެރަތަކާއި ގއެްލނުްތަކާ މެދު ފުންކޮށް ވިސންާން ވީއވެެ. މި ގޮތުގެ މަތީން، މުޖުތމަަޢުގައި  

ޖިލިހަށް އިންތޚިބާު ކުރުމަށް  ތިބޭ އެންމެ ޤާބިލު އަދި އނެްމެ ރަނގަޅު މީހުން ރއަޔްިތުންގެ މަ
 ރައްޔިތނުް އިސް ނަގއަި ޒނިްމާ އަދާ ކޮށްގެން މެނުވީ ޤައުމަށް ހޔެޮ ކުރިމަގއެް ނެތެވެ.

ހަމަ އެޔއާެކު، ޤާނޫނުއަސސާީއަށް ވސެް ބައެއް އިޞލްާޙުތައް ގެނއަުން މުހއިްމެވެ. ދުސްތޫރީ  
އަދި ޤނާޫނީ ގޮތުން ރައޔްތިުންގެ މަޖިލިހގުެ މެންބަރނުްގެ ޝަރުޠުތއަް އިޞލްާޙު ކުރުމަށް 

 ޓަކައެވެ.

ފާހަގަ ކޮށްލާން ޖހެޭ މުހއިމްު އެއް ނުކުތާއކަީ، މެނބްރަުންގެ ކިބައިގއަި ހުނންާން ޖެހޭ  
ކަމަށް އަޅުގަނޑު ދެންނެވި ބައެއް ޝަރުޠުތކަަކީ ދުސްތޫރީ އަދި ޤނާޫނީ ޝަރޠުުތަކެއްގެ  
ގޮތުގައި ތަނފްޛީު ކުރާން ދަތި ވާނޭ ކަންތައްތަކެއް ކމަެވެ. މިސާލަކަށް، މެންބރައެްގެ  

ން މަދު ވެގެން މލީދާީ ގޮތުން ސާޅީސް އަހަރު ވެފައި ވާން ޖހެނޭޭ ކަމަށް  ޢުމުރު
ޝަރުޠެއގްައި ލިޔފެައި، ނހުަނު ފަސހޭައިން އކެަން ތނަްފޛީު ކުރެވިދާނެއެވެ. މީހގާެ އުފަން  
ދުވަހުގެ ސެޓުފކިެޓާއި ދިވހެި ރައޔްިތެއްކަން އަނގްައދިޭ ކާޑުން، މީހާގެ ޢުމުރު އޮޅުމެއް ނެތި  

ންނާނެތާއެވެ! އެޔާ ޚިލފާަށް، މިސާލަކަށް، މީހެއްގެ ކބިައިގއަި ޤައުމށަް އެނގޭން އޮ



ވަފާތެރިކަމުގެ ސިފަ ހުރިތ  ނުވަތަ ނޫންތ  ކަނޑައެޅމުަކީ ހުރިހައި ޙާލަތއެްގައި ފަސޭހަ،  
އަދި ޤނާޫނީ ތަރާދުގައި ކރިައިގެން ނިންމާކަށް ފސަޭހަ ނިންމުމެއް ކަމުގައި ނުވނާެއެވެ. 

މީހަކީ އަޚްލާޤު ރަނގަޅު، ވާހަކަ ދެއްކުމއާި ޢަމަލު ކރުުމާއި އުޅުމއާިގުޅުންތަކުގއަި 
ންތރެި މީހއެްތ  ދެނގެަތުން ވެސް ހަމަ އފެަދައނިް، ބައެއް ޙލާަތުތަކުގައި ވަރަށް  އިޙުސާ

އުނދަގޫ ވެދާނެއވެެ. އެހެނކްަމާ އެކުގައިމެ، ޤާނޫނުއސަާސީގއަި މި ޝރަުޠުތައް ވެސް  
ހިމނެުން މުހިއމްެވެ. އެޔާއކެު، މެންބަރުންގެ ކިބައގިައި މި ދނެްނެވި ދެ ޝަރުޠު ފުރިހަމަ  

ރު ކުރުމަށް ޓކަައި އެޅިދާނެ ބައެއް އހެެން ފިޔަވަޅުތއަް ވެސް އެބހައުޓްެވެ. އެއް  ވކާަން ކަށަވަ
ފިޔަވޅަަކީ، މިއިން ޝަރުޠއެް މެންބަރއެްގެ ކިބއަިގައި ފުރިހަމަ ނުވާ ކަމށަް ރައޔްތިުންގެ 
ތެރެއިން އެކަށގީެންވާ ފަދަ ޢަދަދެއްގެ މހީުންނަށް ޤަބޫލު ކުރެވިގެން ޕެޓިޝަނެއް ފދަަ 

 ހުށއަޅެުމުން، ރިކ ލް ވ ޓަކަށް ދިޔުމުގެ އޞުލޫު ތަޢާރަފު ކުރުމވެެ. ދެވނަަ އެއްޗއެް
ފިޔަވޅަަކީ، މިއިން ޝަރުޠއެް މެންބަރއެްގެ ކިބއަިގައި ފުރިހަމަ ނުވާ ކަމށަް މަޖިލހިުގެ  
ކަނޑައެޅޭ ޢަދަދެއގްެ މެންބރަނުްނަށް ޤަބޫލު ކުރެވޭ ޙާލތަުގައި، މަޖިލިހުގެ ކަރާމތާއާި 

ބރާު ރައްކއަތުެރި ކުރުމަށް ޓަކައި އެ މނެްބަރަކު މަޖިލިހުން ބޭރު ކރުުމަށް  ޙުރުމަތާއި އިތު
މަޖިލިހަށް ދސުްތޫރީ ގޮތުން ބާރު ދިނުމެވެ. މިއީ ދުނޔިޭގެ ހަރދުަނާ ދުސްތޫރީ ނޒިާމުތަކުގައި  

 ގެންގުޅޭ އުޞޫލތުަކެވެ. 

މި ވާހަކަތަކާ އެކު، އަޅުގނަޑުމެން ހަނދނާް ނައްތއަލިައިގެން ނުވނާޭ ކަމކަީ، ދވިެހި ޤައުމު  
ވެއްޓިފައވިާ ފިކުރީ، ޢިލމްީ، އަދި އަޚްލާޤީ އަނދަވޅަުން ޤައުމު ނަގައި، ޤައމުަށް ފަހި  
  ކުރިމަގެއް ހ ދުމަށް ޓަކައި ކުރާން ޖެހޭ އެންމެ މހުިއްމު ކަމަކީ މާތް ވެގެންވާ އސިްލާމް
ދީނުގެ ހެޔޮ ތޢަުލީމާއި ރިވތެި އަޚްލާޤުގެ މއަްޗަށް އަޅގުަނޑުމެންގެ ރއަްޔިތުން ހއެި 

އަރުވައި، ދަރީން ތަރބުިއްޔތަު ކުރުންކަމެވެ. ޤައުމާ މދެު ވިސްނައި، ޤއަުމުގެ  
މަޞްލަޙަތުތަކަށް ރައްކައތުރެި ވެ، ދިވެހވިަންތަކަމާއި ދިވެހި ޤައުމއިްޔަތަށް ލ ބި ކުރާ 

 ވހެި ޤައުމުގއަި އުފެއްދނުް ކަމެވެ. ރައްޔިތއެް ދި

ކުރިޔަށް މި އޮތް ރައޔްިތުނގްެ މަޖިލިހގުެ އިންތިޚބާުގައި، ހަރު، ޢިލްމީ ގޮތުން ޤާބލިު، 
ޤައުމީ ޚިދުމަތުގެ ތަޖުރިބާ ހުރި، ޤައުމަށް ވަފާތރެި، އދަި އަޚްލާޤު ރަނގޅަު މެނބްރަުން 
 ހޮވުމަށް ޓަކައި މި ވަގުތު އަޅުގަނޑުމނެްނަށް ކުރވެޭން އޮތީ އެންމެ ކަމެކެވެ. އއެީ ކޮންމެ

ރަށެއްގައި ވެސް ޤއަުމު ދކެެ ލ ބިވާ މީހުން އިންތިޒާމު ވެގެން ތަޙްރީކުތަކއެް އުފއަްދައި، އެ  



ރަށެއް ހމިެނޭ ދުސްތޫރީ ދާއިރާ ތަމސްީލު ކުރުމަށް ޓކަައި މި ދެންނެވި ޝަރުޠުތއަް ފުރހިަމަ  
ވާ ކެންޑިޑޭޓނުް މެނުވީ ނނުެރުމަށް އެ ތަޙރްީކުތަކުގެ ތެރެއިން ސޔިާސީ ޕޓާީތަކަށް 

ޕްރެޝަރު ކުރުމެވެ. މި ޝރަުޠުތައް ފުރހިަމަ ނުވާ ކެނޑްިޑޓޭުން އިންތިޚބާަށް ކުރމިަތި ލާން 
އކްަތް ކުރަނޏްާ، އެމހީުނންަށް ނަސޭހަތތްެރި ވެ އެކނަް ނުކުރުމަށް ބާރު އެޅމުެވެ. މި މަސަ

ޝަރުޠުތައް ފުރިހމަަ ވާ ކނެްޑިޑޭޓނުްނކަީ ކޮބައކިަން ހ ދައި ބަލއަި، އއެީ ކޮން ބައެއކްަން  
ލު، ރައްޔިތނުްނަށް ހަރުދަނާ ގތޮެއްގައި ބުނެދިނުމެވެ. ވހިވިަނަ މަޖިލިހަކީ ޢިލްމީ ގޮތނުް ޤާބި

ހަރު އަދި ތޖަުރިބާކާރު އސިްވާރުންގެ މއަްޗަށް އެކުލވެޭ، ޤައުމީ ޚިދުމަތގުައި ފާހަގަ ކޮށްލެވޭ  
ބެއިފޅުުން ތއިްބަވާ، ޤއަުމށަް ވަފާތެރި، އަދި ދިވހެި އިސްލާމީ މުޖތުަމަޢު ޤަބޫލު ކުރާ ރިވެތި  

ހރުަހަށއާި ދިގަށް  އަޚްލޤާީ މިންގަނޑތުައް ހިފހަައްޓާ މަޖިލހިަކަށް ހެދުމަށް މޅުި ޤައުމުގެ
ވަރަށް ވަރގުަދަ ޤައުމީ ކެނޕްޭނެއް ހިންގުމެވެ. ދިވެހިރއާްޖެ މި ވަގުތު މިއޮތީ ހަތރަު 

އަނގޮޅިއެއގްައި ކަމއާި، ކރުިޔަށް އޮތް މަޖިލިސް އިނތްިޚާބުގއަި ނާޤާބިލު، ޚުލްޤު ނުބައި،  
ތް ނުކުރވެޭނކެަން ޚިޔާނާތްތެރި ބަޔަކު މަޖިލހިށަް އަތުވެއޖްެ ޙާލަތއެްގައި ޤައުމު ސަލާމަ

 އެއްވސެް ދިވހެި ރައޔްިތަކު ހނަދާން ނައްތައިލއަިގެން ނުވާނޭ ވާހަކަ ތަކުރާރު ކރުަމެވެ. 

 


